
   Çичĕ çул юппине эпĕ çитрĕм.

— Хăш çулпа малалла утмалла?

Ултавне, суйине чылай илтрĕм.

— Чăнлăха шыраса тупмалла!



Хурипе шуррине курма тиврĕ.

— Çул-йĕрсем яланах тикĕс мар!

Тăварне, пылакне те астиврĕм.

— Пурпĕрех чĕремре шĕл-кăвар!



Юнашар утакан пит нумайччĕ.

Хăшĕ çук, теприсем аякра.

Çав-çавах шанăçне Турри пачĕ.

— Пĕччен мар паянхи кунăмра.



Кун-çулсен юххине эп чараймăп.

Пĕр иртни каялла килес çук.

Вăхăта сăнчăрпа кăкараймăп.

— Çав-çавах пуçăма усас çук!



Çичĕ çул юппине эпĕ çитрĕм.

— Хăш çулне суйласа илмелле?

Таврăнми чикĕрен, пулĕ, иртрĕм...

— Малашне пурăнма пĕлмелле!

  